
La Cuesture di Udin e la ARLeF, adun pe sigurece dai citadins
E je stade inviade une impuartante campagne di prevenzion e di
sensibilizazion cuintri des trufis e dai reats predatoris a dam des personis
anzianis. Il Teatro Incerto e Catine a son i protagoniscj dai 4 messags video
in marilenghe.

Lis trufis fatis ai anzians a son une cause frecuente di alarme social e a an carateristichis
simpri diferentis, a colpissin lis personis, in particolar chés che a son di bessolis, sedi in
cjase che in ambients publics. La prevenzion e je duncje fondamental par che i anzians,
ma no dome, a imparin a ricognossi il pericul e a savedin cemUt fa par no jessi imbroiats.
Cun chest obietif, la Cuesture di Udin e a ideade e realizade une impuartante campagne
di prevenzion e di sensibilizazion dai citadins. Par rindi ancjemo plui eficag e diret il
messac dai cuatri messagcs video, si € zovade dal supuart impuartant de ARLeF, siglant
cun cheste un protocol di intese. Duncje la campagne si indrece ai citadins dai comuns
furlanofons inte 16r marilenghe, il furlan.

La iniziative e je stade presentade vué (ai 30 di Jugn dal 2021) dal Cuestor di Udin,
Manuela De Bernardin, e dal President de ARLeF, Eros Cisilino. Ae presentazion al &
intervignat I'Assessor regjonal aes Autonomiis locals, Pierpaolo Roberti.

Cun cuatri messacs video diferents, la campagne informative — partner dal progjet al e |l
CSS di Udin - e fronte lis situazions di imbrois e di pericul plui comunis: al bancomat, a
cjase, al telefon, vie email. | protagoniscj a son ators furlans famds: Caterina Tomasulo,
o ben Catine, e Fabiano Fantini, Claudio Moretti e Elvio Scruzzi dal Teatro Incerto. A
son |6r a da, cu la ironie che ju caraterize, i conseis par evita lis trufis.

Tal detali, i videos si concentrin su cualchidune tra lis modalitats principals metudis in vore
dai malvivents par imbroié lis personis plui debilis, in particolar chés che a sucedin in
cjase: duncje, ocjo a “no vierzi a personis che no si cognossin che a tuchin ae puarte,
ancje se si presentin tant che funzionaris publics o a disin di jessi assegnats ae riscossion
di paiaments”; o a “chei che a telefonin par obleati a firma il contrat di une gnove utence”.
Cun di plui, al vise il messacg dedicat aes fraudis svilupadis cul web, “mai comunica par
pueste eletroniche dats bancjaris o personai”. E al bancomat — e continue la campagne —
“sta atent che nissun ti cjali cuant che tu digjitis il Pin”. In ducj i cas, ancje in chel di un
semplic¢ dubi, i citadins a son invidats a contata daurman lis Fuarcis di Polizie. A ribatilu in
ogni video al & propit il Comissari Mara Lessio, de Division Anticrimin de Cuesture di Udin,
che e invide a clama simpri, “cence pére”, il Nue (Numar Unic pes Emergjencis) 112.

La campagne di prevenzion e sara passade par dut il més di Lui ancje sui canai social de
ARLeF, tant che Facebook, Instagram, YouTube e WhatsApp. | videos si cjatin ancje sul
sit de Agjenzie.

“La Polizie di Stat — al comente il Cuestér Manuela De Bernardin - e je braurose di vé
realizat cu la ARLeF cheste campagne di sensibilizazion indregcade aes personis anzianis,
ma che e a valor par dutis lis fassis di etat, parcé che e met la atenzion su moments de
vite che a rivuardin ducj, cun conseis che ognidun al vares di tigni in considerazion par
difindi dal prin moment la s6 sigurece. Un compuartament atent, pront e responsabil, al
rive a fronté la plui part des insidiis che si puedin cjaté inte vite di ogni di, e jessi informats
e cussients dai pericui che a son ator di nd, des misuris di autoprotezion e dai struments di
difese che a dan lis Istituzions, al permet a ogni citadin di jessi mancul vulnerabil. Lis
buinis pratichis di prevenzion a an di deventa part dal vivi cuotidian e o ringracii la ARLeF
e i ators une vore bréfs par vé costruit cun nd un messag interessant e eficag, che al rivara
al cUr e al cjaf di tantis personis.”

“La culture e la cognossince a son lis fondis de prevenzion. Intai messags I'Gs dal furlan,
lenghe fevelade de plui part des personis che a vivin in cheste zone de nestre regjon, al
devente un strument eficag — al a declarat I'Assessoér aes Autonomiis locéls Pierpaolo
Roberti -. Lis istituzions a an di cjata la maniere di jessi il plui dongje pussibil aes personis
che a rapresentin. Dal sigdr la lenghe e je un tra chei veicui une vore potents che ancje la
aministrazion publiche a 'nd a di tigni cont, soredut intune regjon tant che la nestre dula
che a convivin cuatri idiomis. Cun di plui, il fat che il progjet metQt in vore de cuesture di
Udin al é stat validat a nivel nazional dal Ministeri dal Interni, al € un segnal che inte nestre
regjon al & stat scomencat il just percors pe difusion dal messac”.

“La sielte di veicola la comunicazion par furlan, lenghe che tancj citadins anzians a doprin
ogni di - al marche il President de ARLeF, Eros Cisilino - e garantis la ricezion clare dal
messag, ju confuarte e, ancjemo plui impuartant, e rinfuarce il sens di fiducie intes fuarcis
dal ordin, che a |6r la campagne e invide a indrecasi cence esitazions. O soi une vore grat
al Cuestor di Udin par vé cjapat dentri la Agjenzie in cheste iniziative dal val6r social fuart.
Mi auguri che e sedi l'inviament di un percors di colaborazion simpri plui util a pro de
sigurece di ducj i citadins, parce che la prudence no a etat.”

| videos si puedin discjama di chest link

https://www.dropbox.com/sh/xnujghmij7s7ck0z/AADIQZ6r7S2fLimMkV-Dn8Y Ca?d|=0

Udin, ai 30 di Jugn dal 2021

